
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
వె\9
রবীন্দ্র-রচনাবলী
মূৰ্ছান্বিত দেহে যেন জীবনের লেশ– লুটায় মেখলাখানি ত্যজি কটিদেশ মৌন অপমানে। নূপুর রয়েছে পড়ি, বক্ষের নিচোলবাস যায় গড়াগড়ি ত্যজিয়া যুগল স্বর্গ কঠিন পাষাণে । কনকদর্পণখানি চাহে শুন্যপানে কার মুখ স্মরি। স্বর্ণপাত্রে স্থসজ্জিত চন্দনকুকুমপঙ্ক, লুষ্ঠিত লজ্জিত দুটি রক্ত শতদল, অম্লানসুন্দর শ্বেত করবীর মালা— ধৌত শুক্লাম্বর লঘু স্বচ্ছ, পূর্ণিমার আকাশের মতো । পরিপূর্ণ নীল নীর স্থির অনাহত— কুলে কুলে প্রসারিত বিহবল গভীর বুক-ভরা আলিঙ্গনরাশি। সরসীর প্রাস্তদেশে, বকুলের ঘনচ্ছায়াতলে শ্বেতশিলাপটে, আবক্ষ ডুবায়ে জলে বসিয়া সুন্দরী, কম্পমান ছায়াখানি প্রসারিয়া স্বচ্ছ নীরে— বক্ষে লয়ে টানি সযত্নপালিত শুভ্র রাজহংসীটিরে করিছে সোহাগ – নগ্ন বাহুপাশে ঘিরে স্বকোমল ডান দুটি, লম্ব গ্রীবা তার রাখি স্কন্ধ’পরে, কহিতেছে বারস্বার স্নেহের প্রলাপবাণী— কোমল কপোল
বুলাইছে হংসপৃষ্ঠে পরশবিভোল।
চৌদিকে উঠিতেছিল মধুর রাগিণী জলে স্থলে নভস্তলে ; সুন্দর কাহিনী
কে যেন রচিতেছিল ছায়ারৌত্রকরে
বসন্তদিনের কত স্পন্দনে কম্পনে










[image: ]

[image: ]

'https://bn.wikisource.org/w/index.php?title=পাতা:রবীন্দ্র-রচনাবলী_(চতুর্থ_খণ্ড)_-_বিশ্বভারতী.pdf/১১০&oldid=1124731' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ১৫:৩৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

